
Prentsa-oharra
Passion for Knowledge – Quantum 13 jaialdiak zientziaren alderik gizatiarrena ekarriko du Gasteizera
· Passion for Knowledge – Quantum 13 jaialdiaren barruan, Luisa Etxenike eta Gustavo Ariel Schwartzen “La entrevista” antzezlana taularatuko da Gasteizen
· Sarrerak salgai daude Felix Petite antzokian izango den estreinaldirako
· Gainera, maila goreneko zientzialariak bigarren hezkuntzako ikasleekin elkartuko dira top@-DIPC - Zientziarekin solasean! topaketetan
Passion for Knowlege – Quantum 13 zientzia-jaialdiak zientziarekiko grina ekarriko du Gasteizera. Donostia International Physics Center-ek (DIPC), Euskampus, Euskal Herriko Unibertsitateko (UPV/EHU) Nazioarteko Bikaintasun Campusaren esparruaren baitan antolatutako zenbait ekitaldi egingo dira Arabako hiriburuan. Ekitaldi horietako bat “La entrevista” (“Elkarrizketa”) antzezlana da. Gasteizen eskainiko da, urriaren 11an, ostiralarekin, Felix Petite antzokian. Sarrerak dagoeneko salgai daude eta Internet bidez eta ohiko salmenta-guneetan eskura daitezke. 
Donostian, 2013ko irailaren 17an
“La entrevista” antzezlanak emango dio amaiera Passion for Knowledge - Quantum 13 zientzia-jaialdiari. Donostian estreinatu ostean, Bilbon, Gasteizen eta Iruñean izango da antzezlan hori ikusteko aukera. 
Bere ibilbidearen gailurrean dagoen zientzialari ospetsu baten eta zientzia-kazetari buru-berotzaile baten arteko topaketa gisa aurkezten zaigun “Elkarrizketa” (“La entrevista”) lana, hain zuzen, gaur-gaurkoak diren hamaika gairen inguruko eztabaida sutsu moduan doa osatzen; besteak beste, zientzia-ikerketaren balioa eta erantzukizunarekin eta horrek gizartearekin zein bizitza publikoarekin duen harremanarekin lotuta. Alabaina, intriga dramatikoak aurrera egin ahala, bi protagonistek ezingo dute eragotzi eztabaida horrek bigarren istorio bat agerian uztea. Bertan, pertsonaien nortasunak bestelako ezaugarri batzuk eskuratuko ditu, eta bien arteko harremanak, uste ez bezalako konplexutasuna eskuratuko ditu. Gurari eta gatazka pertsonal eta moralen gainean eraikia, "Elkarrizketa"-k agerian utziko duen harreman horrek XX. mendeko zientzialari garrantzitsuenetako bik izan zuten harremana ekarriko digu gogora esplizituki: alegia, Niels Bohr daniarrak eta Werner Heisenberg alemaniarrak 1941. urtean Kopenhagen izandako elkarrizketa ospetsua, modu latzean amaitu zena.

“Elkarrizketa”-ren egileak Luisa Etxenike idazlea eta y Gustavo Ariel Schwartz fisikari eta idazlea dira. Antzezlanaren zuzendaritza artistikoa Pablo Viar jaunaren eskuetan egongo da, eta Aitor Mazo eta David Luque aktoreek hartuko dute bertan parte.
Halaber, Passion for Knowledge - Quantum 13 zientzia-jaialdiaren baitan Gasteizen antolatutako beste ekitaldi batek izandako arrakasta nabarmendu beharra dago: top@-DIPC - Zientziarekin solasean! topaketak. Aaron Ciechanover Nobel sariduna eta Rafael Yuste izen handiko zientzialaria Artium Museoan elkartuko dira bigarren hezkuntzako ikasleekin. Ikasle arabarrek zientzialari horiekin hitz egiteko aukera eta zalantzak eta galderak egiteko aukera izango dute. Gonbidatutako zientzialariek lehen pertsonan hitz egingo dute zientziarekin eta ikerketarekin duten pasioari buruz. Eta, bide batez, bertan izango diren ikasleek zientzialarien bizipenen eta ibilbide profesionalean metatutako esperientzia guztien gainean egindako galderei erantzungo diete. Lehenengo aldiz egingo dira topaketa horiek Gasteizen, eta deialdiak arrakasta handia izan du. Izan ere, izen-emate guztiak agortu dira. 

“La entrevista” Gasteizen
Data: urriaren 11a, ostirala 


Ordua: 20:30





Tokia: Felix Petite Antzokia 

Sarrerak salgai:  Ticketea  ( http://www.ticketea.com/la-entrevista )

